
■ L’AURA

Fin d’emna anc detg sulegliv

■ GRISCHUN / SVIZRA

Partida dals giuvens
liberals engiadinais

(lq) Politichers giuvens èn per il
mument pulit activs en il Gri-
schun. A Puntraschigna è vegnì
fundà stersas la partida dals giu-
vens liberals Engiadina/Grischun
dal sid. Ils inziants han appellà als
giuvenils da s’exprimer pli savens
e da prender la vita sez entamaun.

Las premias s’auzan
per 2,5 pertschient

(lq) L’institut Comparis ha evaluà
la nova situaziun pertutgand il
svilup da las premias da las cassas
da malsauns. Per il chantun Gri-
schun vesa quest institut in aug-
ment da radund 2,5 pertschient.
En trais chantuns da la Svizra dal
vest sa reduceschan las premias.

Mudest gudogn per
il spital chantunal

(lq) Il Spital chantunal grischun
ha fatg l’onn 2006 in mudest gu-
dogn da 34 000 francs. Las cifras
èn quasi equilibradas, quai tar ina
svieuta da 192 milliuns francs.
Dapi l’entschatta dal 2005 vala
en il Grischun in nov sistem da fi-
nanziar ils ospitals. Quel saja sa
cumprovà, scriva il directur Ar-
nold Bachmann en ses rapport da
gestiun. En quel san ins leger ch’il
dumber da cas è s’augmentà l’onn
2006 per 2,3 pertschient sin
15 888. Er il dumber da tracta-
ments ambulants è s’augmentà e
cuntanschì la cifra da 45 572 cas.
Tenor il rapport annual han ins
dumbrà l’onn passà 1253 plazzas
cumplainas, l’onn 2005 eri anc
1191. Ensemen cun las plazzas
parzialas occupeschan ils trais
ospitals da Cuira, l’ospital chan-
tunal, l’ospital Fontana e l’ospital
da la Crusch, 1631 persunas, 73
dapli che l’onn 2005.

(lq) Ier ha cusseglier federal
Moritz Leuenberger preschentà
novas propostas per ina taxa a
favur dal clima. Quella duai va-
lair davent dal 2012. Sa basond
sin las finamiras da la Uniun eu-
ropeica vul il minister da l’am-
bient reducir mintg’onn per 1,5
pertschient las svapurs da gas en
Svizra. Finamira èsi dad incassar
ina nova taxa sin tuts carburants

e combustibels che chaschunan
gas da serra. Tenor la proposta da
Moritz Leuenberger duai la taxa
vegnir introducida davent dal
2012. Anc quest onn vul el pre-
tender da ses collegas en il cussegl
federal in decret per questa taxa
sin il clima. I sa tracta d’ina taxa
cumplementara tar l’existenta e
duai vegnir utilisada aposta per
mesiras da meglierar il clima.

Leuenberger admonischa

La proposta
Leuenberger
da la nova ta-
xa per il clima
vegn a dar
bler da discu-
tar quest atun.

KEYSTONE

■ (abc) Glindesdi entschaiva
puspè la scola. Cun in’acziun
temporara rendan las organisa-
ziuns per il traffic e la preven-

ziun d’accidents mintg’onn at-
tent a quest fatg. Finalmain han
ellas encurschì ch’i dat en Sviz-
ra in quart linguatg naziunal.

Uschia han ellas laschà distri-
buir e montar ils placats en tut-
tas vischnancas rumantschas,
perfin a Glion.

Quest onn perfin per rumantsch

Prestaziuns socialas èn impurtantas

Blers daners dals tegnairchasa privats derivan dal maun public. KEYSTONE

■ (lq) Las entradas dals tegnair-
chasa privats èn stadas l’onn 2004
circa 400 milliardas francs. Tenor
l’uffizi da statistica derivan 27%
da las entradas da prestaziuns so-
cialas. L’onn 1990 eran quai anc
18%. L’augment saja ina conse-
quenza che la glieud vegnia pli e
pli veglia. Las rentas da la AVS e
da la cassa da pensiun èn stadas lu
23% respect. 18% da las entradas
da transfer, las prestaziuns da la
cassa da malsauns 17% e quellas
da la cassa da dischoccupaziun ed
invaliditad 11%. Circa 60% da
las entradas derivan da lavurs de-
pendentas dad auters. In quart da
las entradas bruttas ha la glieud
stuì impunder tranter 1998 e
2004 per taglias e segiradas socia-
las.

Alpinisten bringen
sich meist
selbst in Gefahr

Zwölfjähriger
Bündner startet
mit Velo in Madrid

